
ПАНЗАБЕКОВА Жамила Туребековна,
№69 жалпы орта білім беретін мектебінің қазақ тілі мен әдебиеті пәні мұғалімі.
Шымкент қаласы

КІТАП НЕГЕ ОҚЫЛМАЙДЫ?

[bookmark: _GoBack]Кеңес елі кезінде біз кітапты көп оқитын едік. Ең көп «оқитын» мемлекет болғандығын білеміз. Мүмкін.,сондықтан моральдық жағынан ол қоғам біраз жоғары болған шығар. Ол кезде тек оқуға болатын  кітаптарды ғана таңдап оқуға құштар едік. Идеология қыспағынан адамдар санасы ой еркіндігіне жете алмады.  Ал қазір жағдай басқа… кітаптың неше түрлісі бар: қазақша, орысша, ағылшынша дейсің бе. Дүкен сөрелері толып тұр. Бірақ кітаптардың сыртқы мұқабасының жылтырлығы мен атына көп мән берілетіндей.  Мектеп кітапханасына барсаң,кітаптар сөрелерде толып тұрғанымен,оқып алып жатқан оқырман оқушылар өте аз.Сол себепті, біз мұғалімдер түрлі тақырыпта сыныптан тыс жұмыстарды ұйымдастырып,балаларды кітап оқуға тартамыз.  Ең басты мәселе, мұғалім оқушылардың сыныптан тыс оқуын, сыныптан тыс оқу сабақтарын ғылыми түрде, тиімді, қызықты ұйымдастыра білуі керек.Мектепішілік конкурстар, жарыстар, әдеби ойындар, кітап оқу мәдениеті, маңызы т.б. тақырыптарға тәрбие сағаттарын жүргізу, оқырмандар конференциясын өткізудің маңызы ерекше. Мұндай әр түрлі жұмыстарды бір маңызды тақырып айналасында өткізуге болады . Мысалы,мен «Мен оқыған бір шығарма» тақырыбы бойынша 6-сынып оқушыларымен дөңгелек үстел өткіздім .Бір апта бұрын Сайын Мұратбековтің «Балалық шаққа саяхат» шығармасынның он екінші бөлімі «Жаңа дос» әңгімесін оқуға табыстадым.Сол шығарманы оқыған күннен бастап жеке күнделік арнатып,кітаптың авторын,тақырыбын,басты оқиғаларын,негізгі кейіпкерлері,өзіне ұнаған жерлерін жазуға тапсырдым. Қарап отырсам,әжептіреу нәтижеге жеттік. Оларға кітап таңдауға көмектесіп отыратын болдым.Балаларды кітап оқуға баулу  білу сияқты асыл қасиеттер бала бойына кітап арқылы біртіндеп сіңеді. Баланы кітап оқуға көбірек баулу және пайдалы оқу үшін, ең басты балаларға кітапты сүюге көмектесу керек. Қазіргі балалардың көбінің қиялдары компьютерлік ойындарға ауып кетуіне қарамастан, кітапханашылар мен ата - аналарда, балаларға кітап әлемін сыйлау мүмкіндігі және құқығы қалады. Кітап оқуға үйрету үшін ең алды ата - анарға кеңес беру керек. Балаға бір жасынан - ақ кітап ұстатып үйреткен дұрыс. Яғни, ол сәби кезінен бастап кітапты көруге тиіс. Баланы кітапқа қызықтыру үшін суретті, санамақ кітаптардан бастау керек. Үнемі газет - журнал, кітап оқып отырған ата - ананы көрген бала да кітапқа қызығып өседі. 4 - 5 жастан бастап әңгіме, ертегілер оқуға болады.Кітап оқу баланың ой - өрісін кеңейтеді, ойлауға үйретеді, сөйлеу қабілетін, есте сақтауын, қиялын дамытады, танымдық және дамытушылық қызметін анықтайды. Баланы кітап оқуға көбірек баулу және пайдалы оқу үшін, ең басты балаларға кітапты сүюге көмектесіп, алдын ала бос уақытында оқитын кітаптарының тізімін белгілеп, оны ата - анасы өздері ұсынуға болады. Баланы жас кезінен кітапты құрметтеуге және оны күтіп ұстауға баулыған жөн. Сондай - ақ, білімнің бір көзі – балалар басылымыдарды оқуға тәрбиелеу керекпіз. Жақсы кітап оқу — ақылды адаммен сырласқанмен бірдей болады.Сондықтан,балаға әдеби кітаптарды оқуға тәрбиелеуге кірісейік.
